
1 Obituary : Rev. Thansiama
Rev. Thansiama, kum 84 (Pensioner), Chhinga Veng East chu nimin (Feb. 5) zing dar 9:30 khan a thi a, a ruang hi
Biak In-ah vui lovin ama duh dan & chhungte ngenna angin chawhnu dar 2:00 khan a chenna inah vui a ni.
Rev. Thansiama hi Upa Thangruaia Kawlni leh Sunghleii Chinzah te fa 8 zinga 6-na niin, April 14, 1930 khan Thekte-
ah a lo piang a. Primary School, Farkawnah a zawh hnuin, Burma ramah 1950 khan Middle English a zo a, kum
1951-1953 chhungin Aizawlah ‘Diploma in Theology’ a zir a, Serampore Matric an pass bawk. Kum 1954-1955 khan
Cherra Theological College-ah L.Th (Licentiate in Theology) a zir leh bawk. Kum 1956-1958 chhungin Kanghmun
Bialah Pro.Pastor-in a thawk a, 1958 khan Pastor atan nemngheh a ni. January 15, 1959 khan Thanchhungi an innei
a, fapa pali leh fanu pathum an nei. Pastor hna a chelh chhungin Synod Moderator-ah tum hnih tangin (1970-1971
leh 1979-1980), Presbytery Moderator hna phei chu a thawk ngun  hle.
October 10, 2013 khan Bathroom-ah a tlu a, Aizawl Civil Hospital-ah enkawl a ni a, thatzui tak tak a nei ta lo a,
February 5 (Nilaini) tuk khan a buai zual a, dar 9:30a.m. khan chatuan ram min pansan ta a ni.
Rev. Thansiama ruang hi chawhnu dar 2:00 khan an chenna in, Chhinga Veng East-ah Synod Moderator Rev. K.
Lalhmuchhuakan a vui a, Pi Thanchhungi (Chhungkaw aiawh) leh Upa H. Zoliana, Synod Secretary (Sr.) ten a
chanchin tawi an sawi a, Chhinga Veng East Kohhran Zaipawl leh Chhinga Veng Bial Zaipawlte an zai bawk. Rev.
Lalzuithanga, Senior Executive Secretary-in tawngtaina hun a hmang a, Rev. P.C. Pachhunga, Executive Secretary-
in Malsawmnain a tin a ni.

1 Vaivakawn-ah Counselling Centre thar hawng
Mizoram Synod, Family Guidance & Counselling Centre-in Vaivakawna Counselling Centre thar a buatsaih
chu Synod Moderator, Rev. K. Lalhmuchhuaka’n February 3, 2014 chawhnu dar 2:00 khan Pathian hnenah
hlanin a hawng.
Counselling Centre thar hawnna inkhawm hi Vaivakawn Presbyterian Kohhran Hall-ah neih a ni a, Synod Senior
Executive Secretary Rev. Lalzuithanga’n programme a kaihruai a, Rev. R. Lalhmingthanga, Director, FG&CC-in
report a pe a, Rev. K. Lalhmuchhuaka, Synod Moderator-in Pathian hnena hlanna hun hmangin thuchah a sawi a.
Vaivakawn Pastor Bial Zaipawlte an zai bawk a ni.
Centre hawngtu Synod Moderator chuan, ‘Ram thang zelah harsatna nei leh mamawhtu an lo tam zel avangin Counselling
Centre chu mamawhna a pung zel a ni,’  tiin, chumi atana Kohhranhote thahnemngaihna zara Counselling Centre hawn
belh zel a ni chu lawmawm a tih thu a sawi a. Vaivakawna Counselling Centre thar hawn tak chu a chhehvela awm te tan
thil tangkai tak a nih a rin thu sawiin, mipuite pawhin chhawr tangkai ngei se a duh thu a sawi.
Vaivakawna Counselling Centre hawn thar tak hi Vaivakawn Presbyterian Kohhran Hall chhawng 1-naah siam a ni a,
Counsellor pakhatin a thutchhilh dawn a ni. FG&CC Director report-a a lan danin, Synod hian Family Guidance &
Counselling Centre hi Mission Vengah kum 1997 khan a din a, kum 2009 khan Chanmari-ah Centre dang a hawn
belh tawh bawk a, Vaivakawna hawn thar bakah hian kumin June thla hian Champhaiah hawn belh tura hma lak mek
a ni. A din tirh atangin Mission Vengah hian pantu (client) 7,573 an nei tawh a, Chanmari Centre-ah hian pantu mi
1,244 an awm tawh bawk. Tin, FG&CC hian a mamawhtute hnenah Counselling a neihpui thin a. Tin, Pastor leh
Upate hnenah training a pek thin bakah, hmun hrang hrangah Kristian Chhungkaw Campaign leh Seminar neihpuiin
rawngbawlna an kalpui thin a ni.

1 Zin
w Vawiiin (Feb. 6) hian Barak Area Committee, Silchar-ah neih mek a ni a, committee-ah hian Rev. K.
Lalhmuchhuaka, Synod Moderator; Upa H. Zoliana, Secretary (Sr.); Rev. Lalzuithanga, Senior Executive Secretary;
Rev. C. Vanlalhruaia, Committee Member; Rev. Zosangliana Colney, Committee Member te an kal. Rev. Zosangliana
Colney hi PCI Working Committee, Shillong-ah February 11 - 13 chhungin a kal bawk ang.
w February 5 & 6 hian Presbyterian English School hnuaia HSLC, 2014 hmachhawn turte tlawh turin Sawleng,
Sailutar, Ratu, Darlawn leh Kepran-ah Upa D.P. Biakkhuma, Supervisor of Schools a kal.
w February 1 - 10 chhung hian National Council of Churches in India (NCCI) Centenary leh Senate of Serampore
Meeting, Kolkata-a tel turin Rev. Lalramliana Pachuau, Executive Secretary a kal.

1 Bial Kohhran Hmeichhe Inkhawmpui
February 7 - 9 chhung hian Pastor Bial tinah Mizoram Presbyterian Kohhran Bial Hmeichhe Inkhawmpui neih a ni
dawn a, Central Kohhran Hmeichhe Committee-te’n hmun hrang hrangah Bial Inkhawmpui hi an hmanpui ang.
Telkata, Cachar Kahrawt Bial-ah Pi C. Lalhmangaihi (Chairman) leh Pi C. Romawii (Committee Member) te an kal
ang a, Lenchim Kohhran, Mualpheng Bial-ah Pi Rochuangkimi (Vice Chairman) leh Pi Maria Lalchhanhimi (Commit-
tee Member) te an kal ang a, Bairabi South Kohhran, Bairabi Bial-ah Pi Zohmachhuani leh Pi Lalrokimi (Committee
Members) te an kal ang a, Zohmun Kohhran, Zohmun Bial-ah Pi Laltlanmawii (Ex-Chairman) leh Pi Tlangmawii
(Committee Member) te kalin Hrianghmun Kohhran, Teikhang Bial-ah Pi Rosangpuii leh Pi Biakengi (Committee
Members) te an kal bawk ang. Lairam Isua Krista Baptist Kohhran Hmeichhe Pawl (LIKBKHP) Inkhawmpui chhim
turin Lawngtlai-ah Dr. Vanlalhruaii (Asst. Secretary) leh Pi Lalrinzuali (Committee Member) te an kal bawk ang.

1 Kristian Thalai Pawl
w January 29 -30 khan 55th. KTP Gen. Conference thlengtu tur Khawzawl Organising Committee te hmalakna
enpuiin Central KTP Leader Rev. Lalrinmawia, Pu Samuel Laldingliana (com. member), Dr. Lalliansanga (com.
member), Synfo leh Active Sound lam aiawh 2 Khawzawl-ah an kal. January 29 Zan inkhawm banah Dinthar Pastor
Quarters-ah Organising Committee te nen an inkawm a, a tuk (Jan. 30) khan Bialtu MLA hovin Organising Committee
leh Khawzawl chhunga Pastor Bial 3-a KTP Office Bearers-te nen hma lakna kal mek leh hma lak zel dan turte an
sawi ho. Pandal hi February 5-ah zawh fel hman beisei a ni a. CKTP hruaitute leh Organising Committee te hian
Video coverage & Sound System fit dan tur ruahmanna te thlirin thil tul dang bawhzui nghal turte an sawi ho bawk
a ni.KTP General Conference vawi 55-na, Diamond Jubilee lawmna ni bawk hi February 27 -March 2, 2014 chhungin
Khawzawla nghah tur a ni a, Thupui atan, Isaia 60:1 tlawhchhanin “Tho la, Eng rawh” tih hman a ni ang a, Speaker
turte chu Rev. Lalzuithanga, Rev. H. Lalrinmawia leh Upa C. Ngurthantluanga te an ni ang. w

w 55th. KTP General Conference inbuatsaihna a kal mek a, Praise Group, Musicians leh Jubilee Concert-a zai
turte leh House Band ten Kohhran hrang hrangah hla ngawrh takin an zir thin a. February 4 (Thawhlehni) zan khan
Mission Veng Kohhran Hall-ah heng items nei tur hrang hrangte, Speakers turte leh Mizoram Synod Choir te
inhlanna inkhawm neih a ni a, Mission Veng Kohhranin chawhlui a lo buatsaihsak a ni. Inhlanna inkhawm neih
zawhah hla zirna hun an hmang nghal bawk. February 20 (Ningani) zanah Mission Veng Kohhran Hall-ah vek hian
Final Rehearsal neih a ni ang.
w 55th. KTP General Conference inbuatsaihna kal mekah Jubilee Zaipawl Pui inbuatsaih nan February 21 (Zirtawp)
zan hian Aizawl khawpui chhung Bial Zaipawl infin ten Chanmari Kohhran Biak Inah a huhovin hla an zir ang.
November 1, 2013 khan Mission Vengthlang Kohhranah a vawi khatna atan hla hi an zir ho tawh a ni. An hla sak tur
Halleluiah Chorus hi music track nena rem tur a ni a, Ram Engmawi hi live music-a rem tur a ni thung.

1 Music
February 6 - 8 hian Lunglei Ramthar Kohhranah Khuang vuak leh zai hruai training neih a ni dawn a, hemi neihpui tur
hian Upa F. Lalremthanga, Music Coordinator leh Pu Lalromawia, Synod Music Instructor te an kal.

1 Hruaina Eng FM Radio & TV Programme
w FEBRUARY 7 (FM Zoawi Aizawl @ 7:30 p.m.) :
Choir : Dawrpui Vengthar Pastor Bial Zaipawl - Lalpa Nghak Rawh, Solo : Lalduhsaki - Malsawmna bul, Thuchah
: Upa Bonny Lalrindika - Hmathlir, Choir : E.Phaileng Pastor Bial Zaipawl - Han Thlir Teh U Romei Zam Karah Khian,
Solo : Joy Zairemmawia - Takna I Dah Thin a
w FEBRUARY 7 (FM Lunglei @ 7:30 p.m.) :
Choir : Dawrpui Vengthar Pastor Bial Zaipawl - Lalpa Nghak Rawh, Synod  News, Solo : Lalduhsaki - Malsawmna
bul, Thuchah : Upa Bonny Lalrindika - Hmathlir, Choir : E.Phaileng Pastor Bial Zaipawl - Han Thlir Teh U Romei
Zam Karah Khian, Solo : Joy Zairemmawia - Takna I Dah Thin a
w FEBRUARY 9 (TV Programme @ 3:00 p.m.) :
Bihchianna : KTP Diamond Jubilee Concert inbuatsaihna

1 Susamachar Prasaran Programme
FEBRUARY 9 (Pathianni) 5:00 pm. Hindi Gospel Programme (Susamachar Prasaran) :
Group/Choir/Solo : Durtlang Masihi Sangati - Laher, Group/Choir/Solo : Republic Veng Masihi Sangati - Chalo
mere sath, Sermon : Zohmingthanga - Yeshu Sabka Sahara, Group/Choir/Solo : Sihphir Bial - Yeshu Mashi,
Group/Choir/Solo : Tuikual Pastor Bial - Prabhu Mere

1 Moderator Programme
Synod Moderator Rev. K. Lalhmuchhuaka chuan hetiang hian Kohhran tlawhin hun a hmang ang :
w February 6 & 7 : Barak Area Committee, Silchar
w February 9 (Pathianni) Zan : Mission Veng Kohhran

IN LUAH TUR DUH
Campus Ministry, Synod Office chuan Chanmari atanga Sikulpuikawn inkar kawngpui an emaw a bulhnai-
ah emaw Counselling Room tur Rs. 5,000/- man aia to lo a duh a. Luah tur nei chuan a hnuaia number-ah
hian biak theih a ni.

Phone : 8974560071/8974796008

MUSIC ADMISSION
Synod Music School hnuaiah March - May, 2014 chhung hian Tonic & Staff Notation (Morning Class) zir kawp
duhte tan admission hawn a ni leh ta a. Dil duhte tan Synod Office, Music Department-ah Dilna Form
lakchhuah theih a ni. Dilna form-ah hian mahni awmna Kohhran lehkha thil tel tur a ni.
q Dil theih hun chhung : February 21, 2014 (Zirtawpni) thleng
q February 24, 2014-ah seat chang turte hming tar chhuah a ni ang.
q February 26, 2014 ral hmain admission tih fel vek tur a ni ang.
q March 3, 2014 (Thawhtanni) atangin Class tan a ni ang.
q Hriat tur tul dang chu Application Form-ah tarlan a ni.

REV. P.C. PACHHUNGA
Executive Secretary i/c Music

PATHIAN THU ZIR DUH TAN
Presbyterian Bible School, Mission Veng-ah Session 31-na atan Certificate in Theology (C.Th) Admission hawn
a ni a, zir hun chhung hi May - August, 2014 a ni ang. Dil duhte tan a hnuaia tarlan hi hriat tur a ni e. Zirlai
pakhat hnenah thla tin Stipend, Rs. 500/- pek a ni ang. Hostel a awm lo.
q Admission Form : Office hun chhungin Rs. 10/- a lei theih a ni
q Form thehluh hun : April 30, 2014 (Nilaini) tlai dar 3:00 thleng
q Dil thei chin : Class VII passed, kum 16 chin, Kohhran dan chhunga awm
q Interview : May 2, 2014 (Zirtawpni) chawhma dar 10:00
q Class tan hun : May 6, 2014 (Thawhlehni)

Hrechiang duh tan Phone No. 8575308007/2317343/2350082-ah zawh theih a ni.

REV. R. LALENGMAWIA
Principal, PBS

